
1. XUSTIFICACIÓN BASEADA NO CONTEXTO 

Considérase o Plan de Orientación Académica e Profesional (POAP) como un aspecto máis na 

actividade orientadora que todo alumno/a precisa no seu proceso de ensino/aprendizaxe. O seu 

derradeiro obxectivo irá na liña da autoorientación, pero o proceso previo será a facilitación da toma 

de decisións no itinerario académico e profesional dos alumnos/as. 

Este Plan de Orientación encóntrase inmerso dentro do Plan de actividades que desenvolverá o 

D.O., con importantes conexións co Plan de Acción Titorial levado a cabo no Centro. 

En canto ás características dos seus destinatarios, e á fundamentación da súa necesidade, haberá 

que sinalar que o alumnado, durante a ESO, ten que tomar por primeira vez decisións de carácter 

vocacional que afectarán de xeito importante ó futuro das súas vidas e, polo tanto, necesitan 

asesoramento vocacional adecuado durante esta etapa. Ademais o novo modelo lexislativo implica 

tomar decisións en canto ás optativas ao rematar 2º ESO.  

Basicamente, este programa, como xa se indicou, insírese nas actividades titoríais que o alumnado 

realiza, así como na dinámica curricular das clases ordinarias. 

Isto non exclúe actividades puntuais e específicas levadas a cabo dende o propio Departamento de 

Orientación. 

Por outra banda, a actividade orientadora académico-vocacional debe incluír toda a comunidade 

escolar e non só o  alumnado. Polo tanto, este Plan tamén terá en conta, tanto nas súas actividades 

como nos seus obxectivos, os pais e o propio equipo docente. 

 Este curso, centrarémonos prioritariamente no alumnado de 6ºde Educación Primaria e de toda a 

Educación Secundaria, especialmente nos alumnos que poden ser derivados á formación 

profesional básica xa que son moitas e moi importantes  as decisións que teñen que tomar. 

  



 
 
 

4 

 

2. OBXECTIVOS DO PLAN 

Son obxectivos deste plan: 

1. Lograr un mellor coñecemento de si mesmo mediante a reflexión sobre aspectos que son 

básicos para as decisións vocacionais. 

2. Recoñecer e informar das opcións, tanto académicas como vocacionais que resulten mais  

adecuadas para cada quen, tendo  en conta as propias características e posibilidades. 

3. Coñecer o mundo do traballo e a realidade contextual que rodea o alumnado, as 

posibilidades e limitacións. 

4. Proporcionar coñecementos dalgúns dos mecanismos da inserción profesional e facilitar a 

transición á vida activa. 

5. Axudar a que o alumnado leve a cabo unha toma de decisións acorde coas súas 

posibilidades e opcións. 

6. Facilitar a transición óptima entre as diferentes etapas educativas do Centro  

7. Axudar ó alumnado e ás súas familias a elixir un itinerario adecuado de acordo có  novo 

modelo lexislativo 

8. Implicar a toda a Comunidade Educativa na Orientación profesional. 

3. ESTRATEXIAS DE INTERVENCIÓN 

A posta en práctica do Plan de Orientación Académica e Profesional debe ser unha tarefa 

compartida pola comunidade educativa, sendo os principais responsables da mesma os profesores, 

os titores e o mesmo Departamento de Orientación. 

 En liñas xerais, o reparto de responsabilidades quedará establecido do seguinte xeito: 

A. PROFESORES 

• Deben asumir os aspectos prácticos e profesionalizadores da súa área, que configuran a 

formación profesional de base. 

• Favorecerán as actitudes, capacidades e procedementos que gardan relación coa toma 

de decisións. 

• Realizarán actividades conducentes á autoorientación do alumnado. 

B. TITORES (a través do PAT) 

• Integrarán a faceta vocacional noutras do desenvolvemento persoal e social do alumnado. 

• Facilitarán a coordinación do equipo docente no desenvolvemento do programa. 

• Realizarán actuacións e actividades que esixan a globalización.  

• Proporán actuacións que impliquen ás familias. 

• Aplicarán dinámicas de grupos que permitan a resolución dos conflitos. 

• Situarán ós alumnos e familias en todas as decisións en canto a itinerarios que o novo 

modelo lexislativo implica.  

• Na avaliación final de 2º e 4º da ESO elaborarán o consello orientador . 

 
C. DEPARTAMENTO DE ORIENTACIÓN 

• Planificará o desenvolvemento das diferentes actividades. 

• Asesorará e apoiará os titores na realización de tarefas que impliquen técnicas 

especializadas. 

• Colaborará cos titores na elaboración do consello orientador ao finalizar os cursos pares 

da ESO. 

• Deseñará e participará activamente na facilitación do proceso de transición dos alumnos 

nas diferentes etapas educativas. 

• Axudará individualmente ao alumnado que o precise. 

• Establecerá contactos cos Centros do entorno para unificar criterios e actuacións 

relacionadas co tema. 

• Informará á comunidade educativa das novidades lexislativas en canto a optatividade e 

toma de decisións 

• Colaboración cos titores na elaboración do consello orientador 

4. PLANIFICACIÓN XERAL E DEFINICIÓN DAS ACCIÓNS PRIORITARIAS 

A posta en práctica do establecido neste plan seguirá a secuencia de acontecementos que se 

describe a continuación: 

A. PRESENTACIÓN DO PLAN 

A presentación desenvolverase mediante a difusión do POAP tanto entre os titores como entre 

o alumnado de 1º, 2º, 3º e 4º de ESO e a través das titorías. 

B. O COÑECEMENTO DE SI MESMOS 

Que o alumnado se coñeza mellor a si mesmo será a primeira fase no programa de orientación. 

Hai que ter presente que na ESO o alumnado, por primeira vez toma decisións vocacionais. 

Algúns aspectos que deberán ser abordados co alumnado son: 

1. Que se lles dá ben? Aptitudes, habilidades, traxectoria escolar. 

2. Que lles gusta? Intereses, afeccións, motivación,... 

3. Como son e como os ven? Personalidade, autoconcepto, actitudes,... 

4. Que queren ser? Aspiracións , metas, proxectos,... 

5. Onde viven? Situación familiar, económica e cultural. 

Metodoloxía e actividades 

1. Cuestionarios de exploración inicial. Cuestionarios autoaplicables e autoavaliables. 

2. Estudo da traxectoria académica e do seu propio expediente. 

3. Xogos de roles que favorezan o autocoñecemento. 

4. Estudo dos seus propios gustos, intereses e afeccións. 

5. Inventarios de hábitos de estudo, aptitudes intelectuais (en casos específicos). 

6. Entrevistas individuais . 

7. Dinámicas de grupo: remuíño de ideas, asembleas, role-playing,... 

Temporalización 

A secuencia de actividades de autoavaliación ou coñecemento de si mesmos estruturarase 

dende o comezo da ESO  para adquirir o maior peso específico a partir do 2º curso e 

centradas no primeiro trimestre.  

C. O COÑECEMENTO DAS OPCIÓNS 

Esta fase centrarase no coñecemento e información das opcións sobre as que ten que decidir o 

alumnado, polo que o contido será diferente en función das actividades que se deseñen para o 

2º, 3º curso (teñen que decidir as optativas nos seguintes cursos) e para o 4º curso (teñen que 

elixir entre o mundo laboral, os ciclos formativos e o bacharelato ). Tamén en 2º da ESO se 

informará ós alumnos que así se considere, pola súa traxectoria escolar, as súas características 

e a súa motivación, sobre a opción da Formación Profesional Básica 

 Pretenderase a eliminación de prexuízos e a clarificación das alternativas existentes. 

 Tratarase de facilitar ao alumnado as estratexias de busca da información, máis que 

proporcionala dun xeito pechado. 

 Basicamente a información que se proporcionará no segundo ciclo será sobre: 

1. Sistema educativo. ESO: optatividade, traxectorias, características da etapa. 

2. Sistema educativo. FORMACIÓN PROFESIONAL BÁSICA: condicións de acceso, 

localización, duración, oferta de la zona, titulacións que se obteñen. 

3. Sistema educativo. CICLOS FORMATIVOS: condicións de acceso, localización 

xeográfica, duración, conexións coas carreiras universitarias. 

4. Sistema educativo. BACHARELATOS: estrutura actual, itinerarios ata a universidade, 

modalidades, opcións e optativas   

5. Sistema educativo. XENERALIDADES: oferta regulamentada, non regulamentada, becas 

e axudas, probas de acceso a universidade, recursos da zona,...) 

6. Mundo laboral. O TRABALLO. A empresa, perfís profesionais, o contrato de traballo... 

Metodoloxía e actividades 

1. Estudo de documentación. 

2. Elaboración de itinerarios alternativos dende a ESO ata a incorporación ao mundo do 

traballo. 

3. Charlas da Orientadora. 

4. Elaboración dos perfís profesionais de determinados ciclos formativos. 

5. Traballos de investigación sobre algunhas profesións. 

6. Estudo do mercado laboral, escolma de noticias de prensa. 

7. Clasificación das profesións en familias. 

8. Actualización e posta ao día do espazo de Orientación académico-profesional e de 
novidades sobre convocatorias, prazos, bolsas…na AV. 

9. Priorizarase a información sobre a formación profesional básica e a oferta formativa da 

zona. 

Seguirase tamén a metodoloxía das entrevistas individuais co Departamento de Orientación do 

alumnado que o requira. 

Buscarase que representantes dos Concellos (por exemplo, o axente de desenvolvemento local 

e a asistenta social) informen directamente o alumnado dos recursos da zona. 

Temporalización 

As actividades faranse no terceiro trimestre e, fundamentalmente, co alumnado de 2º, 3º e 4º 

da ESO. É obvio, dada a gran cantidade de información que contén este programa, que as 

actividades titoriais e os currículos das distintas áreas deberán estar impregnados da mesma. 

Trimestralmente o Departamento de Orientación concretará algunha actividade informativa 

dirixida a todo o alumnado do 2º, 3º e 4º curso (charlas e conferencias en grupo,...). 

Este ano: 

2º Trimestre-Charla CIFP Fragas do Eume. Pontedeume (4ª ESO) 

                     Charla IES Breamo Pontedeume (4ª ESO) 

                     Charla IES As Mariñas (Betanzos) e Francisco Aguiar (4ª ESO). Posibilidade de 

que os alumnos fagan unha visita guiada ós Institutos. 

3º Trimestre-Organización de unha xornada de antigos alumnos para explicar os seus diferentes 

itinerarios formativo-profesionais (4º ESO) 

Todas estas actividades se farán nas titorías 

 

D. A TOMA DE DECISIÓNS 

Esta parte do programa consistirá no adestramento do alumnado no proceso da toma de 

decisións co fin de que ao rematar a etapa estea nas mellores  condicións  á hora de decidir que 

opción tomar. 

O adestramento terá dúas partes diferenciadas: unha primeira, centrada na elección das 

optativas e unha segunda, centrada na opción ao rematar a ESO. 

1. Decidir as optativas a elixir. Elaboración dun esquema básico para a decisión que resuma 

o esencial do proceso a seguir. Asesoramento individual 

2. Decidir que opción. Discusións de casos para analizar en grupo. Desenvolvemento das 

fases dun proceso de toma de decisións. Asesoramento individualizado. 

Metodoloxía e actividades 

Baseada en actividades en grupo: estudo de casos, traballo en pequenos grupos, dinámica de 

grupos, historias incompletas, valoración das decisións tomadas por outros, estudo dos 

condicionantes na toma de decisións... 

Temporalización 

A toma de decisións favorecerase dende o inicio da escolaridade e dende todas as áreas. Na 

ESO o proceso adquirirá especial relevancia, traballándose explicitamente nas titorías. 

E. A TRANSICIÓN NAS DIFERENTES ETAPAS EDUCATIVAS 

1. Planificación do proceso de transición (Infantil a Primaria/Primaria a Secundaria). 

2. Realizarase unha reunión coas familias dos alumnos de 6º de Infantil e 6º de Primaria para 

informar e resolver dúbidas sobre o cambio da etapa. 

      Información dás Xefaturas de Estudos e a Xefa do Departamento de Orientación.  

       Presentación e folletos informativos. 

       Temporalización: última quincena do curso. 

3. Para os alumnos de 6º de Primaria farase unha charla con presentacións e achegas dous 

alumnos de 1º da ESO, preparada por eles nas titorias. 

      Temporalización: Última semana de curso.  

 

F. ACTIVIDADES COAS FAMILIAS 

A participación das familias é básica para que a toma de decisións teña o respaldo preciso. Para 

coordinar a actuación dos responsables do alumnado no Centro e a familia realizaranse as 

actividades seguintes: 

1. Sesións colectivas para presentar intervencións programadas. 

2. Diferentes charlas e reunións informativas (transicións, toma de decisións...). 

3. Entrevistas individuais co titor e a orientadora. 

5. AVALIACION DO PLAN 

A avaliación do plan é un elemento central para garantir a retroalimentación e mellora do proceso. 

A avaliación será tanto inicial (análise das necesidades) como formativa e final. Nela participarán 

os titores, o propio alumnado e o Departamento de Orientación. 

Instrumentos 

• Cuestionarios sobre as actividades realizadas. 

• Entrevistas e escalas de valoración. 

 

 

Asdo. Mª Jesús Gómez Abelenda 

Xefa do Departamento de orientación. 

Miño. Curso 23/24 

 

 

 

 

 

 


